भारत सरकार
रेल मंत्रालय
राज्य सभा
28.12.2018 के 
अतारांकित प्रश्न सं. 1894 का उत्तर
तमिलनाडु में आदर्श रेलवे स्‍टेशन 
1894.
श्री तिरुची शिवा:


क्या रेल मंत्री यह बताने की कृपा करेंगे कि:

(1) क्‍या ‘आदर्श स्‍टेशन योजना’ के तहत रेलवे स्‍टेशनों के आधुनिकीकरण के लक्ष्‍य को पूरा कर लिया गया है;

(2) यदि नहीं, तो इसके क्‍या कारण हैं; और
(3) तमिलनाडु राज्‍य में उपरोक्‍त योजना के तहत चिह्नि‍त रेलवे स्‍टेशनों को प्रदान की गई अतिरिक्‍त सुविधाओं का ब्‍यौरा क्‍या है?

उत्तर
रेल मंत्रालय में राज्य मंत्री (श्री राजेन गोहांई)
(क) से (ग): जी हां। भारतीय रेल पर स्टेशनों का अपग्रेडेशन निरंतर चलने वाली सतत प्रक्रिया है। यात्री सुविधाओं में सुधार संबंधी कार्य यात्री यातायात की आवश्यकता, मात्रा और सापेक्ष प्राथमिकता के आधार पर शुरू किए जाते हैं बशर्ते धनराशि उपलब्ध हो।  

‘आदर्श’ स्टेशन योजना 2009-10 से शुरू की गई है और इस समय स्टेशनों पर बेहतर यात्री सुख-सुविधाएं मुहैया कराने संबंधी निर्धारित आवश्यकताओं के आधार पर ‘आदर्श’ स्टेशन योजना के अंतर्गत रेलवे स्टेशनों का आधुनिकीकरण किया जाता है। तब से, इस योजना के अंतर्गत 1253 स्टेशनों की पहचान की गई है, जिनमें से ‘आदर्श’ स्टेशन योजना के अंतर्गत 1065 स्टेशन विकसित किए गए हैं। तमिलनाडु राज्य में आदर्श स्टेशन योजना के अंतर्गत विकसित किए जाने हेतु 49 स्टेशनों की पहचान की गई है और अभी तक 43 स्टेशन विकसित किए गए हैं और 2019-20 तक 6 स्टेशनों को विकसित किए जाने का लक्ष्य है। 
विभिन्न यात्री सुविधाएं,  जिनमें अन्य बातों के साथ-साथ, स्टेशन भवन के अग्रभाग,  विश्राम कक्ष, प्रतीक्षा कक्ष में सुधार, महिलाओं के लिए अलग प्रतीक्षा कक्ष, परिचलन क्षेत्र की लैंडस्केपिंग, निर्धारित पार्किंग,  संकेतक, पे एंड यूज शौचालय, उपरि पैदल पुल, स्टेशन के प्रवेश द्वार पर रैम्प, दिव्यांगजनों के लिए अलग पार्किंग, फिसलन रहित मार्ग, ‘मे आई हैल्प यू’ बूथ, ट्राली पाथ आदि शामिल हैं, जिनकी उन रेलवे स्टेशनों पर, स्टेशन की संबंधित कोटि के अनुसार, व्यवस्था करने का प्रस्ताव किया जाता है जिनकी इस योजना के अंतर्गत विकसित किए जाने हेतु पहचान की जाती है और इन निर्माण कार्यों का वित्तपोषण ‘यात्री सुविधाएं’ योजना शीर्ष के अंतर्गत किया जाता है। 
*****
